
 

 

 

 

 

 

 

 

Tillögur stjórnar deildar leiðsögufólks í VR að breytingum á 
starfsreglum deildarinnar 

 

Aðalfundur deildar leiðsögufólks í VR 21. október 2026 

 

 

 

  



Sjö tillögur voru lagðar fram til breytinga á starfsreglum deildar leiðsögufólks í VR fyrir 
aðalfund deildarinnar þann 4. nóvember 2025. Örvar Már Kristinsson, stjórnarmaður deildar, 
lagði fram þá málsmeðferðartillögu að breytingatillögunum yrði vísað til stjórnar deildarinnar 
til úrvinnslu og niðurstaða þeirra vinnu yrði kynnt á næsta aðalfundi deildar. Rökstuðningur 
þeirrar tillögu var að deildin væri ný innan VR og að breytingar innan deildar þyrftu að 
standast lög og reglur VR. Því yrðu tillögurnar unnar milli ársfunda með lög og reglur VR til 
hliðsjónar fyrir aðalfund 2026. Fundarfólk aðalfundar 2025 svaraði þeirri tillögu á þann hátt 
að vilji væri til þess að starfsreglurnar yrðu bornar undir atkvæði félagsfólks og hægt yrði að 
skrifa um þær umsagnir. Fært var til bókar að samráð yrði haft við félagsfólk. Sú 
málsmeðferðartillaga, að vísa öllum breytingatillögum til stjórnar og bera aftur upp á 
aðalfundi 2026, var samþykkt með 23 atkvæðum gegn fjórum.  

Stjórn deildar tilnefndi stjórnarmennina Örvar Má Kristinsson og Þór Bínó Friðriksson til að 
fara yfir tillögurnar ásamt starfskrafti deildarinnar. Tillögurnar voru lagðar fyrir 
framkvæmdastjóra VR til að gæta þess að þær væru í samræmi við lög og reglur VR. Í kjölfarið 
var þeim sem lögðu tillögurnar fram boðið á fund til að ræða þær. Snorri Steinn, sem lagði 
fram tillögu nr. 3 hér að neðan (tillaga nr. 7 á aðalfundi 2025), afþakkaði fund en fékk að vita 
að stjórn myndi leggja tillögu hans fram óbreytta fyrir aðalfund 2026.  

Atli Sigurðarson, Guðný Margrét Emilsdóttir og Sigrún H Pálsdóttir lögðu fram tillögur nr. 1-6 
á aðalfundi 2025. Voru þau boðuð á fund í Húsi verslunarinnar þann 27. apríl 2026 ásamt 
Örvari Má, stjórnarmanni, og Aðalheiði Rán Þrastardóttur, starfskrafti deildarinnar, og mættu 
Guðný Margrét og Sigrún til fundar. Eftir fund og yfirferð stjórnar á tillögum nr. 1-6 á aðalfundi 
2025 leggur stjórn fram tillögur nr. 1 og 2 hér að neðan (tillögur nr. 1 og 4 á aðalfundi 2025) 
ásamt öðrum breytingartillögum. 

 

Tillaga nr. 1 

2. gr. Tilgangur  

Núverandi hljóðan:  

Tilgangur deildarinnar er að:  

• Sameina leiðsögufólk á öllu landinu.  
• Vinna að kjaramálum þeirra sem starfa við leiðsögn og eru félagsfólk VR. 
• Efla fagmennsku, neytendavernd, gæða- og öryggismál í störfum 

leiðsögufólks.  
• Eiga frumkvæði að og stýra faglegri þróun leiðsögustarfsins.  
• Standa vörð um faglega menntun leiðsögufólks og styðja við þekkingarþróun 

með fræðslu, símenntun og ráðstefnum.  



• Halda uppi samstarfi við innlend og erlend samtök sem starfa á sviði 
leiðsögu. 

Verður: 

Tilgangur deildarinnar er að:  

• Sameina leiðsögufólk á öllu landinu.  
• Vinna að kjaramálum þeirra sem starfa við leiðsögn og eru félagsfólk VR. 
• Efla fagmennsku, neytendavernd, gæða- og öryggismál í störfum 

leiðsögufólks.  
• Eiga frumkvæði að og stýra faglegri þróun leiðsögustarfsins, m.a. með 

hliðsjón af Evrópustaðli ÍST EN 15565:2008 að því er varðar nám í almennri 
leiðsögn.  

• Standa vörð um faglega menntun leiðsögufólks og styðja við þekkingarþróun 
með fræðslu, símenntun og ráðstefnum.  

• Halda uppi samstarfi við innlend og erlend samtök sem starfa á sviði 
leiðsögu. 

Skýring með tillögu 1 

Skv. 2. gr. starfsreglna er deildinni ætlað það mikilvæga hlutverk að standa vörð um menntun 
og efla fagmennsku leiðsögufólks. Menntamálastofnun vísar í staðalinn ÍST EN 15565:2008 
hvað varðar þá hæfni sem talið er að leiðsögufólk þurfi að búa yfir. Evrópustaðallinn tók gildi 
árið 2008 og árið 2026 höfðu a.m.k. þrír leiðsöguskólar uppfært sínar nám- og kennsluskrár 
með hliðsjón af honum. 

 

Tillaga 2 

5. gr. Nefndir  

Núverandi hljóðan:  

Stjórn er heimilt að skipa nefndir til þess að sinna sérstökum málefnum fyrir deildina. 
Ef skipuð er nefnd þarf hún að hafa fastákveðinn tilgang og markmið.  

Verður: 

5. gr. Starfshópar 

Þegar starfshópur eru skipaður þarf hann að hafa ákveðinn tilgang og markmið. Gera 
skal verklýsingu þar sem tiltekið er hverjir vinna að verkefninu og hvert umboð þeirra 
sé ásamt markmiði verkefnisins og áætlun um verklok. Verklýsingu starfshópsins skal 
birta á vefsvæði deildar leiðsögufólks. 



Skýring með tillögu 2 

Starfshópar eru tímabundnir en nefndir oftast fastur liður í starfi félagasamtaka. Verklýsing 
auðveldar, skýrir og afmarkar verkefni. Þær eru þarft verkfæri í vinnu starfshópa og algeng 
leið til að gera vinnuna hnitmiðaða. 

 

Tillaga 3 

5. gr. Aðalfundur og félagsfundir  

Núverandi hljóðan:  

 Boðun aðalfundar: 

Aðalfundur skal haldinn fyrir lok október ár hvert. Aðalfundur, ásamt dagskrá, skal 
boðaður með minnst 14 daga fyrirvara með auglýsingum í vefmiðlum VR og 
fréttamiðlum eða á annan sannanlegan hátt sem nær til félagsfólks. Aðalfundur er 
löglegur ef löglega er til hans boðað.  

Verður: 

Boðun aðalfundar: 

Aðalfundur skal haldinn í október eða nóvember ár hvert. Aðalfundur, ásamt dagskrá, 
skal boðaður með minnst 14 daga fyrirvara með auglýsingum í vefmiðlum VR og 
fréttamiðlum eða á annan sannanlegan hátt sem nær til félagsfólks. Aðalfundur er 
löglegur ef löglega er til hans boðað.  

Skýring með tillögu 3 

Vertíð leiðsögufólks er að lengjast inn í október og fleiri gætu mætt á aðalfund sem haldinn 
er seinna að hausti.  

 

Tillaga 4 

4. gr. Stjórn, 2. mgr. 

Núverandi hljóðan:  

Stjórn deildarinnar skipa sjö aðilar og fjórir til vara sem kosnir skulu á aðalfundi 
deildarinnar. Æskilegt er að í stjórninni sitji fólk sem byggir afkomu sína á 
leiðsögustörfum og hafi að baki menntun og reynslu af slíkum störfum. Formaður skal 
kosinn sérstaklega á aðalfundi deildarinnar. Tveir stjórnarmenn eru tilnefndir sem 



fulltrúar sinna hópa: Félag ökuleiðsögumanna tilnefnir einn og Félag 
fjallaleiðsögumanna tilnefnir einn. Kjörgengi hefur fullgilt félagsfólk í VR samkvæmt 
3. grein. Framboð til formanns og stjórnar þurfa að berast til stjórnar deildarinnar 
a.m.k. sjö dögum fyrir aðalfund.  

Verður: 

Stjórn deildarinnar skipa sjö aðilar og fjórir til vara sem kosnir skulu á aðalfundi 
deildarinnar. Æskilegt er að í stjórninni sitji fólk sem byggir afkomu sína á 
leiðsögustörfum og hafi að baki menntun og reynslu af slíkum störfum. Formaður skal 
kosinn sérstaklega á aðalfundi deildarinnar. Tveir stjórnarmenn eru tilnefndir sem 
fulltrúar sinna hópa: Félag ökuleiðsögumanna tilnefnir einn og Félag 
fjallaleiðsögumanna tilnefnir einn. Kjörgengi hefur fullgilt félagsfólk í VR samkvæmt 
3. grein. Framboð til formanns og stjórnar þurfa að berast til stjórnar deildarinnar VR 
a.m.k. sjö dögum fyrir aðalfund.  

Skýring með tillögu 4 

Æskilegra er að VR taki á móti framboðum fremur en stjórnarfólk er sjálft kann að vera í 
framboði.  

 

Tillaga 5 

4. gr. Stjórn, 3. mgr. 

Núverandi hljóðan:  

Kjörtímabil stjórnarfólks er tvö ár. Það ár sem formaður er kosinn skal kjósa tvo 
stjórnarmenn. Hitt árið skal tilnefna tvo stjórnarmenn og kjósa tvo stjórnarmenn. 
Varamenn skal kjósa til tveggja ára. 

Verður: 

Kjörtímabil alls stjórnarfólks er tvö ár. Það ár sem formaður er kosinn skal kjósa tvo 
stjórnarmenn og tvo varamenn. Hitt árið skal tilnefna tvo stjórnarmenn og kjósa tvo 
stjórnarmenn og tvo varamenn. Varamenn skal kjósa til tveggja ára. 

Skýring með tillögu 5 

Æskilegra er að tveir varamenn séu kosnir á hverju ári fremur en fjórir annað hvert ár. Þannig 
helst meiri stöðugleiki í deildinni þar sem fjórir detta ekki út í einu annað hvert ár. Einnig 
stæðu fleiri atkvæði bak hverjum varamanni með þessum hætti. 

 



Tillaga 6 

4. gr. Stjórn, ný mgr. milli 3. og 4. mgr. 

Verður: 

Raða skal frambjóðendum á kjörseðilinn í handahófskenndri röð og kjósendur merkja 
við minnst einn en mest tvo. Kynjaflétta skal viðhöfð til að kynjaskipting sé sem jöfnust 
í stjórn deildarinnar þannig að sá frambjóðandi sem fær flest atkvæði skipar fyrsta 
sæti sem kosið er um. Næsta sæti skipar sá sem flest atkvæði fékk af öðru kyni og 
skal sú kynjaflétta halda áfram til röðunar varamanna.  Þau tvö sem flest atkvæði fá 
samkvæmt framansögðu um kosningu aðalmanna teljast rétt kjörnir aðalmenn í 
stjórn deildar leiðsögufólks í VR til tveggja ára. Næstu tvö teljast rétt kjörnir varamenn 
til tveggja ára, samkvæmt því sem segir um kosningu varamanna. 

 

Skýring með tillögu 6 

Kynjaskipting í deildinni er nokkuð jöfn en kynjaskipting í stjórn deildarinnar endurspeglar 
það ekki. Í núverandi stjórn er aðeins ein kona aðalmaður. Nauðsynlegt er að konur séu 
sýnilegar í stjórnunarstörfum fyrir stéttina þannig að viðhorf kvenna komi jafn sterkt fram og 
karla. 

 

Tillaga 7 

3. gr. Aðild, 1. mgr. 

Núverandi hljóðan:  

Allt fullgilt félagsfólk VR sem starfar eftir kjarasamningi Leiðsagnar á aðild að 
deildinni. 

Verður: 

Allt fullgilt félagsfólk VR sem starfar eftir kjarasamningi Leiðsagnar leiðsögufólks á 
aðild að deildinni. 

 

Tillaga 8 

7. gr. Merki Leiðsagnar, heiti greinar auk 1. og 2. mgr. 

Núverandi hljóðan:  



7. gr. Merki Leiðsagnar  

Félagsfólk Deildar Leiðsagnar í VR hefur rétt til að bera merki deildarinnar við vinnu 
sína í samræmi við lög og reglur um notkun þess.  

Merki Deildar Leiðsagnar í VR er eign deildarinnar. Hvorki er leyfilegt að endurrita 
félagsmerkið til annarra nota né sauma það í fatnað eða höfuðföt, án skriflegs leyfis 
stjórnar. Leiðsögufólk með staðfesta félagsaðild í deildinni geta sótt um leyfi til 
stjórnar deildarinnar til að hafa félagsmerkið í kynningargögnum sínum svo sem 
prentgripum (prentgögnum) og vefsíðum í kynningu á viðkomandi nafngreindum 
leiðsögumanni, enda sé það gert skv. reglum um notkun merkisins. 

Verður: 

7. gr. Merki deildar leiðsögufólks í VR Leiðsagnar  

Félagsfólk Deildar Leiðsagnar í VR deildarinnar hefur rétt til að bera merki deildarinnar 
hennar við vinnu sína í samræmi við lög og reglur um notkun þess.  

Merki Deildar Leiðsagnar í VR deildarinnar er eign hennar deildarinnar. Hvorki er 
leyfilegt að endurrita félagsmerkið til annarra nota né sauma það í fatnað eða 
höfuðföt, án skriflegs leyfis stjórnar. Leiðsögufólk með staðfesta félagsaðild í 
deildinni geta sótt um leyfi til stjórnar deildarinnar til að hafa félagsmerkið í 
kynningargögnum sínum svo sem prentgripum (prentgögnum) og vefsíðum í kynningu 
á viðkomandi nafngreindum leiðsögumanni, enda sé það gert skv. reglum um notkun 
merkisins. 

Skýringar með tillögum 7 og 8  

Ekki er lengur um Leiðsögn að ræða heldur deild leiðsögufólks í VR.  

 

Tillaga 9 

Ákvæði til bráðabirgða tekið út 

Núverandi hljóðan:  

Fyrsta ár stjórnar deildarinnar 2025 sitja formaður og tveir stjórnarmenn stjórnar 
Leiðsagnar félags leiðsögumanna sem kjörnir voru 2024 til tveggja ára. Þá eru tveir 
stjórnarmenn kosnir og tveir stjórnarmenn tilnefndir sbr. 4. gr. til tveggja ára. Kosnir 
eru fjórir varamenn til tveggja ára árið 2025. Árið 2026 er formaður og tveir 
stjórnarmenn kosnir til tveggja ára. 

Skýring með tillögu 9  



Tími ákvæðisins er liðinn og því ekki lengur þörf fyrir ákvæðið í starfsreglum.  

 

Tillaga 10 

Verði tillaga 5 samþykkt 

Ákvæði til bráðabirgða: 

Verður: 

Á aðalfundi 2027 verða einungis tveir varamenn kosnir í stað fjögurra. Á aðalfundi 
2028 verða tveir varamenn kosnir skv. 3. mgr. 4. gr. Varamenn sitja til tveggja ára og því 
verða varamenn aftur fjórir árið 2028. Ákvæði þetta fellur sjálfkrafa úr gildi að loknum 
aðalfundi árið 2028. 

Skýring með tillögu nr. 10 

Verði tillaga nr. 5 samþykkt á aðalfundi 2026 þess efnis að tveir varamenn verði kosnir 
á aðalfundi árið 2027 verða einungis tveir varamenn frá aðalfundi 2027 til aðalfundar 
2028 í stað fjögurra eins og tilgreint er í 4. gr. Það er talið æskilegt að ekki séu allir 
varamenn kosnir á sama tíma, sjá skýringu með tillögu nr. 5. 

 

 


